
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪০৪
সেক্সপিয়র।



প্রতি প্রীতি করিয়া থাকে অতএব বিদ্রোহাচরণে ক্ষান্ত হও। তাইবাল্ত জ্যেষ্ঠ পিতৃব্যের অনুরোধে অগত্যা শান্ত মূর্ত্তি ধারণ পূর্ব্বক সেই অধ্যবসায় হইতে ক্ষান্ত হইল কিন্তু শপথ পূর্ব্বক প্রতিজ্ঞা করিল সময়ান্তরে এ ব্যক্তিকে সমুচিত শাস্তি দিব।

 সে যাহা হউক, নৃত্য ভঙ্গ হইলে রোমিও আপনার মনোহারিণী সেই ভাবিনী যে স্থানে দণ্ডায়মানা ছিলেন আপনিও তথায় গিয়া দাঁড়াইলেন। মুখাবরণ গ্রহণে তাঁহার যে সাহস প্রকাশ হয় তজ্জন্য ত্রুটির ক্ষমা হওয়াতে শিষ্টতার সহিত কামিনীর কর ধারণ পূর্ব্বক কহিলেন হে সুন্দরি তোমার এই পাণিতল পবিত্র তীর্থ স্বরূপ। স্পর্শ করিয়া কি অপবিত্র করিলাম? আমার সংস্পর্শে যদিস্যাৎ অমেধ্য হইয়া থাকে তবে তো আমি অপরাধী হইলাম, পাপের প্রায়শ্চিত্ত নিমিত্ত ইহা কি চুম্বন করিব? যুবতী তাঁহার এই বাক্ কৌশলে সন্তুষ্ট হইয়া আপনিও বাগ্ভঙ্গি ক্রমে বলিলেন ওহে তোমার কথার দ্বারা বোধ হইল তুমি অচল ভক্তিমান কিন্তু তুমি কেমন তীর্থী? যাত্রিরা তীর্থ বাসি ঋষি গণের হস্ত স্পর্শ করিয়া থাকে কখন তো চুম্বন করে না? রোমিও কহিলেন তরুণি একটা কথা জিজ্ঞাসা করি ঋষি এবং যাত্রী উভয়ের কি ওষ্ঠাধর নাই? কামিনী কহিলেন থাকিবে না কেন? কিন্তু কেহ প্রার্থনা কালে ব্যবহার করে না। রোমিও কৌতুক করত কহিলেন তবে তুমি এ তীর্থের ঋষি সদৃশী, এক্ষণে আমার প্রার্থনা শুনিয়া বর দাও পশ্চাৎ যেন নিরাশ হইতে না হয়। দুই জনে এবম্প্রকারে রসিকতা প্রকাশ পুরঃসর বাগ্ভঙ্গি করিতেছেন ইতিমধ্যে তরুণীর জননী কন্যাকে নিকটে ডাকিলেন। রোমিও স্বীয় প্রেয়সীর প্রসূতির পরিচয় প্রাপ্ত হওয়াতে এক্ষণে জানিতে পারিলেন যাঁহার অসামান্য রূপ লাবণ্যে মুগ্ধ হইয়া প্রেমাকাঙ্ক্ষা করিতেছেন তিনি ক্যাপিউলেত পতির দুহিতা ও তদীয় উত্তরাধিকারিণী জুলিএত,

		 এই পাতা শেষ সম্পাদিত হয়েছে ১৬:৩২টার সময়, ৮ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

